
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নানা বিগ্রহ ও সন্ধি। করিত। আর যে মুহূর্তে তাহারা টিলার উপরে গিয়া উঠিত তখনই তাহাদের জিত হইত। তখন তাহারাই আবার অবরুদ্ধের স্থান অধিকার করিত এবং অন্যদল তাহাদের আক্রমণ করিত। ইহা বেশ জোরাজুরির মেঠো গােছের খেলা এবং স্কুলে যে সব লাগানিয়া রীতি প্রচলিত ছিল তাহার উৎকৃষ্ট প্রতিষেধক। তারপর অপর ছেলেরা ভাঙ্গার চারিধারে ছড়াইয়া পড়িত এবং ভােমরা এবং ইদুরের গর্ত খুড়িয়া সেগুলিকে বাহির করিত। দুঃখের বিষয় বেচারা ইদুরগুলাকে অনেক সময় মারিয়া চামড়া ছাড়াইয়া ফেলিত এবং সুখের বিষয় অনেক সময় ভােময়া হল ফোটানি খাইত। কোন কোন ছেলেরা সময় বুঝিয়া প্রজাপতি এবং পাখীর ডিমের চেষ্টায় যাইত। ছােট নীল একজাতীয় প্রজাপতি আছে, ডানায় সােণালি টোপ, সে তাহার নিজেদের দেশের ডাঙ্গায় কখনও দেখে নাই, টম উহা এই হেজেলডাউনেই সব প্রথম দেখে, এবং প্রথম তাণ্ড-মার্টিনের বাসাও সে এইখানেই খুড়িয়া বাহির করিয়াছিল, এবং সেজন্য তাহাকে বেত খাইতেও হইয়াছিল। কারণ তাণ্ড-মার্টিন পাখী গ্রামের নিকটএকটা উচু কাথিতে বাসা করিয়াছিল, সুতরাং নির্দিষ্ট গণ্ডীর বাহিরে। কিন্তু একজন সাহসী ছেলে, যে কোন রকম হাঙ্গামা না
হইলে থাকিতে পারিত না, টমকে সহজেই গণ্ডী লঘন করিয়া যাইতে রাজি করিয়াছিল। যে কঁথিতে মার্টিন পাখীর বাসা সেখান থেকে পা বাড়াইলেই খাবারের দোকান, সুতরাং সেখানে গিয়া জেব ভরিয়া খাবার কেনার চেয়ে সহজ বিষয় আর কি হইতে পারে ? এবং তাহাদের প্রত্যাবর্তনের পর যে এই গুপ্তধনের বিতরণ হইবে এবং আশার উহার নিষিদ্ধ গন্ধ অনুভব করিবে এবং তারপর থানাতল্লাসির ফলে টমের এবং তাহার সাহায্যকারীর ইজারের পকেটের অবস্থা একেবারে ফাস হইয়া পড়িবে, ইহাত একপ্রকার স্বতঃসিদ্ধ কথা।
...

।
।

		 এই পাতা শেষ সম্পাদিত হয়েছে ০২:১৮টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

